
INTRODUCIÓN

Desde hai máis de 20 anos véñense celebrando xornadas, encontros, congresos...
promovidos tanto desde o teatro profesional coma desde o escolar, universitario
ou afeccionado arredor de moi distintos temas relacionados coas artes escénicas.

Citamos como exemplo:
– I Xornadas Fegatea de Teatro Afeccionado. 7-8/12/2006. Centro Galego de
Arte Contemporánea.
– As Artes Escénicas en Galicia; Situación e Perspectivas. Xornada de debate.
30/04/2013. Consello da Cultura Galega.
– Xornada do Teatro Amador 2014 (teatro, arte e lecer). 28/10/2014. Con-
sello da Cultura Galega.
– Teatro na Infancia e Mocidade. 4/04/2016. Consello da Cultura Galega.
Nas devanditas citas, en distintos relatorios e comunicacións, coincídese no

papel do teatro afeccionado como moi necesario tanto no que se refire á crea-
ción de público coma no que respecta á animación teatral ou mesmo á anima-
ción sociocultural, por citar algunhas das súas funcións máis destacables.

Por outra banda, cando se fala da situación das artes escénicas en Galicia, os
datos referidos á asistencia e número de funcións, non fan referencia ao teatro
amador, pero deixan ver, de xeito estimativo, unhas cifras realmente altas que
dan conta da súa magnitude.

Este carácter estimativo vén dado, entre outras cuestións, porque non se
teñen datos actuais, fiables e contrastados de cantos grupos/formacións de tea-
tro amador hai no país.

Iso ten como consecuencia que non se poida saber o número de persoas que
participan no mundo teatral afeccionado, cantas persoas pasan polas súas esco-
las ou canto público asiste ás numerosas funcións teatrais de todo tipo que se
levan a cabo ao longo do ano.

Tamén inflúe á hora de facer chegar ao conxunto da sociedade a importan-
cia que o movemento teatral afeccionado ten na nosa cultura.

Outra consecuencia do antedito é a falta de datos nos que apoiarse á hora de
negociar coas administracións públicas, entidades públicas ou privadas e incluso
empresas para a obtención de recursos económicos ou apoios de calquera tipo.

Daquela, o que se vai tratar neste relatorio é achegar a información dos grupos
que compoñen a FEGATEA e doutra compilada na web para propoñer un estu-
do en profundidade de todo o teatro afeccionado galego que sirva para dar unha
mellor idea de onde estamos e que facemos desde o campo do teatro amador.

DE QUE DATOS DISPOMOS? QUE PARTE DA REALIDADE COÑE-
CEMOS?

Referidos á FEGATEA
Cuantitativos:
-Número de grupos: 50
-Número de persoas que forman os grupos: 600
-Público asistente ás actividades realizadas desde a FEGATEA

– Circuíto Galego de Teatro Afeccionado 2019: 7.000
– Festival de Teatro Amador Agustín Magán: 500
– Fegatea Móvete no Ferrol 2019: 800
– Xuntanzas/Festivais da Platta: Galicia, Castela e León, Portugal: 900
– Actividades formativas 2019: 25

Outros:
– Data de fundación
– Localización das súas sedes
– Forma xurídica: asociacións culturais/teatrais independentes, escolas de
teatro, pertencentes a asociacións culturais, veciñais, xuvenís...
– Locais onde programan/desenvolven actividades teatrais
– Características técnicas e equipamentos dos locais
– Obras en cartel
– Disciplinas que practican: teatro textual, monicreques, animación de rúa...

Dos que se refiren ao resto das asociacións/grupos que fan teatro amador no
país, das que se pode ter coñecemento a través das redes sociais, medios de
comunicación, rexistros de asociacións ou plans culturais das deputacións de
cada provincia.

INFORMACIÓN DE INICIATIVA PÚBLICA NA REDE

Estes foron as distintas epígrafes que se atoparon no que respecta ás deputacións:
– Plan Cultural. Programa Alicerce. A Coruña
– Oferta cultural. Buxiganga. Proxecto Teatral Afeccionado. Lugo
– Reaou. Rede de auditorios provincial de Ourense. Ourense
– Cultura. Pontegal. Pontevedra

Nunha rápida consulta dos sitios web das deputacións, só na de Pontevedra hai
un apartado claro ao que dirixirse para coñecer os grupos de teatro amador que
forman parte dos seus programas culturais.

Nas imaxes pódese observar como está ordenada a información dentro do
catálogo de teatro non profesional.

INFORMACIÓN DE INICIATIVA PRIVADA NA REDE

No que respecta a iniciativas privadas atopamos unha que merece especial con-
sideración pola súa calidade e a cantidade de información que achega, falamos
do sitio web Mundo Escénico. A túa comunidade das Artes Escénicas.

Desta iniciativa falarase máis adiante no referido á como explotar a informa-
ción recollida no estudo que se propón facer.

PROPOSTA DE TRABALLO

Vistos os datos anteriores a proposta consiste na elaboración dun informe/estu-
do en profundidade do teatro afeccionado en Galicia.

a. Información para recoller

Tendo en conta as epígrafes que aparecen no sitio Mundo Escénico. A túa
comunidade das Artes escénicas e no que respecta á metodoloxía, os da memo-
ria de investigación, La presencia en Internet de compañías de teatro gallegas
(2000-2009). R. de la Torre Rodríguez (2011) pretende incluír os seguintes
campos no estudo:

– Actividade
– Persoa de contacto
– Correo electrónico
– Enderezo web

– Historial
– Redes sociais
– Espectáculo en cartel
– Sinopse
– Tipoloxía montaxes: cómico, clásico, farsa, musical
– Localización
– Membros
– Organización de mostra, festival, circuíto, ciclo...
– Número de funcións anual
– Número de persoas asistentes ás funcións e total anual
– Billeteira
– Escola/aula de teatro
– Federado/asociado
– Forma xurídica: asociación teatral, dependente doutra asociación, escola de
teatro, asociación xuvenil, escola, instituto, universidade...
– Sede: propia, alugada, cedida...
– Dirección: voluntaria, pagada
– Ingresos anuais por cachés/subvencións
– Caché

b. Axentes implicados na elaboración do estudo

Para a súa elaboración, propóñense, ben pola súa relación directa co movemen-
to teatral afeccionado, ben pola súa traxectoria de apoio e como non, pola capa-
cidade técnica, organizativa e/ou económica, os seguintes axentes:

– Federacións
– Asociacións
– Grupos, de calquera tipo, que fagan teatro afeccionado
– Consello da Cultura Galega
– Agadic
– Consellería de Turismo e Cultura da Xunta de Galicia
– Todas aquelas persoas interesadas na súa elaboración
– Como compilalos?
– Recollida de datos dos grupos para contactar con eles para ver o interese en
participar no proxecto vía web, telefónica ou presencial

– Envío do acceso ao formulario en liña no que facilitar os datos
– Os que non teñan esa opción poderán envialos por correo electrónico ou
en formato impreso

c. Onde publicalos/póñelos a disposición

Nun portal ou sitio dunha institución/organismo representativo da cultura gale-
ga para que calquera persoa interesada teña acceso á información.

Para unha mellor visualización poderíase incluír un mapa que sitúe cada
grupo, local ou evento teatral na xeografía do país e teña unha ligazón á infor-
mación que, sobre cada un, haxa na base de datos ou nun libro/informe de for-
mato dixital pendurado nese mesmo sitio.

Ten que poder actualizarse, se for posible, polos propios informantes a tra-
vés, ben dun usuario autorizado, ou ben dun formulario administrado polos res-
ponsables do mantemento dos contidos.

Toda a información debera de ser de acceso público, libre e gratuíta

d. Utilidades

– Para presentar unha información, ampla, detallada, contrastada, da reali-
dade do teatro amador, diante das administracións públicas, organizacións,
entidades privadas á hora de solicitar apoio económico ou de calquera tipo
que fose necesario.
– Para presentar diante dos medios de comunicación un estudo feito con
seriedade e fiabilidade que dea unha imaxe, o máis real posible, do calado
social do labor do teatro amador,
– Investigación teatral, sociocultural, económica.
– Coñecemento e recoñecemento do valioso papel social que desenvolve.
– Divulgación do teatro amador.
– Conservar e documentar o labor do teatro amador en Galicia.

